
Shri Gopaladevashtakam

ஶ்ரீகோ³பாலதே³வாஷ்டகம்

மது⁴ரம்ரு’து³லசித்த: ப்ரேமமாத்ரைகவித்த:
ஸ்வஜநரசிதவேஷ: ப்ராப்தஶோபா⁴விஶேஷ: ।

விவித⁴மணிமயாலங்காரவாந் ஸர்வகாலம்
ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 1॥

நிருபமகு³ணரூப:ஸர்வமாது⁴ர்யபூ⁴ப:
ஶ்ரிததநுருசிதா³ஸ்ய: கோடிசந்த்³ரஸ்துதாஸ்ய: ।

அம்ரு’தவிஜயிஹாஸ்ய: ப்ரோச்ச²லச்சில்லிலாஸ்ய:
ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 2॥

த்⁴ரு’தநவபரபா⁴க:³ஸவ்யஹஸ்தஸ்தி²தாக:³
ப்ரகடிதநிஜகக்ஷ: ப்ராப்தலாவண்யலக்ஷ: ।

க்ரு’தநிஜஜநரக்ஷ: ப்ரேமவிஸ்தாரத³க்ஷ:

ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 3॥
க்ரமவலத³நுராக³ஸ்வப்ரியாபாங்க³பா⁴க³
த்⁴வநிதரஸவிலாஸஜ்ஞாநவிஜ்ஞாபிஹாஸ: ।

ஸ்ம்ரு’தரதிபதியாக:³ ப்ரீதிஹம்ஸீதடா³க:³
ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 4॥

மது⁴ரிமப⁴ரமக்³நே பா⁴த்யஸவ்யேऽவலக்³நே
த்ரிவலிரலஸவத்த்வாத்யஸ்ய புஷ்டாநதத்வாத் ।

இதரத இஹ தஸ்யா மாரரேகே²வ ரஸ்யா
ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 5॥

வஹதி வலிதஹர்ஷம் வாஹயம்ஶ்சாநுவர்ஷம்
ப⁴ஜதி ச ஸக³ணம் ஸ்வம் போ⁴ஜயந் யோऽர்பயந் ஸ்வம் ।

கி³ரிமுகுடமணிம் ஶ்ரீதா³மவந்மித்ரதாஶ்ரீ:

ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 6॥

அதி⁴த⁴ரமநுராக³ம் மாத⁴வேந்த்³ரஸ்ய தந்வம்-

ஸ்தத³மலஹ்ரு’த³யோத்தா²ம் ப்ரேமஸேவாம் விவ்ரு’ண்வந் ।
ப்ரகடிதநிஜஶக்த்யா வல்லபா⁴சார்யப⁴க்த்யா

ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 7॥
ப்ரதிதி³நமது⁴நாபி ப்ரேக்ஷ்யதே ஸர்வதா³பி

ப்ரணயஸுரஸசர்யா யஸ்ய வர்யா ஸபர்யா ।
க³ணயது கதி போ⁴கா³ந் க: க்ரு’தீ தத்ப்ரயோகா³ந்

ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 8॥
கி³ரித⁴ரவரதே³வஸ்யாஷ்டகேநேமமேவ

ஸ்மரதி நிஶி தி³நே வா யோ க்³ரு’ஹே வா வநே வா ।
அகுடிலஹ்ரு’த³யஸ்ய ப்ரேமத³த்வேந தஸ்ய

ஸ்பு²ரது ஹ்ரு’தி³ஸ ஏவ ஶ்ரீலகோ³பாலதே³வ:॥ 9॥
இதி ஶ்ரீவிஶ்வநாத²சக்ரவர்திட²க்குரவிரசிதஸ்தவாம்ரு’தலஹர்யாம்

ஶ்ரீகோ³பாலதே³வாஷ்டகம் ஸம்பூர்ணம் ।

